
ХАЙТМЕТОВА Сарвиноз,
№91 жалпы орта білім беретін мектебінің 3«Б» сынып оқушысы.
Жетекшісі: ЮСУПОВА Феруза Хикматовна.
Шымкент қаласы

АУА – ТІРШІЛІК КӨЗІ

Өзінің «Ауа – тіршілік көзі» деп аталатын ғылыми зерттеу жұмысында ауаға байланысты құнды деректер мен мәліметтер жинай отырып танысқан және тәжірибелер туралы мысалдар нақты келтіріп өткен.
Зерттеу жұмысының мақсат-міндеттері қойылған. Ауа туралы жан-жақты ізденіп ол туралы құнды мәліметтермен бөлісуді мақсат еткен және көп ізденген.
Зерттеу жұмысы жоспарға лайық жазылған. Жоспар кіріспе, негізгі бөлім, қорытынды бөлімнен тұрады. Кіріспеде жалпы ауа туралы, негізгі бөлімде ауаның адам ағзасына пайдасы және ауаның құрамы, қасиеттері, ауа массалары жайлы айта отырып, ауаға байланысты тәжірибелерден мысалдар келтірген. Зерттеу жұмысын ауаны тазартудың жолдарымен қорытындылаған.
Мен зерттеу жұмысын құнды деп бағалаймын.
Жұмыстың тақырыбы: Ауа – тіршілік көзі
Зерттеудің мақсаты:
А) Ауаның құрамымен, түрлерімен түрлі мәліметтер жинай отырып танысу
Ә) Ауаның адам және қоршаған ортаға қажеттілігін анықтау және оқып меңгеру
Зерттеудің міндеттері:
А) Ауаға байланысты құнды деректер жинау, олармен танысу
Ә) Ауа массалары жайлы, ауаны тазарту жайлы дерек жинауБ) Ауаға байланысты тәжірибелермен танысу оларды өз қолыммен жасап әсерімен бөлісу
Жұмыстың өзектілігі:
А) Ауаның құрамына қарай құнды деректерден мысалдар келтіре отырып мәліметтермен бөлісу, тәжірибелерден мысалдар келтіру.
Ә) Ауаны тазартудың тиімді жолдарын дәріптеу
Зерттеудің нәтижесі:
А) Ауа құрамы, түрлері, ауа массалары, ауанық қасиеттері жайлы деректерден мәліметтер жинақталды.
Ә) Ауаға байланысты бірнеше тәжірибелер зерделенді және ауаны тазартудың тиімді жолдары қарастырылды
Жоспар
І Кіріспе бөлім
Ауа туралы гигиеналық сипаттама
ІІ Негізгі бөлім
А) Таза ауа – денсаулық кепілі
Ә) Ауаның қасиеттері мен ауа массалары
Б) Іс жүзіндегі ауаға эксперимент
ІІІ Қорытынды бөлім
Ауаны тазартудың тиімді жолдары
Ауа – тіршілік көзі
Қоршаған орта табиғат
Жануар, өсімдік, адамзат.
Сүю, қорғау-парасат
Білейік мұны, жамағат!
Табиғат анамыздың бізге берген ерекше сыйы –ауа. Ауаның адам өмірінде де алар орны ерекше. Онымен тыныс аламыз, әрі қарай тіршілігімізді жалғастырып өмір сүреміз. Ауа – бұл адамның онсыз өмір сүруі мүмкін емес таби орта болып табылады. Ауа — жер атмосферасын құрайтын табиғи газдар қоспасы: азот (78,09%), оттек (20,95%), инертті газдар (0,94%), көмірқышқыл газ (0,03%). Ауа – адамның, жануар мен өсімдіктер әлемінің тіршілік ететін ортасы.[1] Ауаның құрамында басқа инертті газдардың, сутектің, азот оксидтерінің, көміртек оксидтерінің, аммиактың, метанның, күкіртті газдың және тағы да басқалары мөлшері бар. Жердің ендігіне байланысты ауадағы су буының орташа мөлшері 0,2-ден 2,6%-ға дейін барады. Ауа массасының 4/5-іне жуығы тропосферада шоғырланады; атмосфераның жоғары қабаттарында гелий мен сутек басым болады.
Ауа қабаты бізді және біздің ғаламшарымыз – жерді қоршап тұр. Бұл қабатты атмосфера деп атаймыз. Біз ауа арқылы барлық заттарды көре аламыз. Ауа мөлдір, түссіз, иісі жоқ, жылуды нашар өткізеді және жылуды сақтап тұрады. Ауаның табиғи алмасуы оттегінің тиісті мөлшерде болуын толығынан қамтамасыз етеді.
Ауаның температурасы - адамның жылу алмасуына әсерін тигізеді. Айналадағы ауаның температурасы жоғарылаған кезде, дененің жылу беруі қиындағандықтан, оның температурасы көтеріледі, тамырдың соғуы жиілейді, адам шаршай бастайды, адамның жұмыс істеу қабілеті мен ақыл- ойы төмендей бастайды.
Ауаның қозғалысы терінің сыртқы бетіндегі тердің булануын да күшейтеді. Сондықтан жел жылудың берілуін жеңілдетіп отырады. Ауаның температурасы төмен жағдайда жел дененің шамадан тыс суып кету қаупін күшейтеді.
Ауаның механикалық қоспалары: шаң, тозаң, түтін т.б. Бұлар адам ағзасы үшін өте зиянды. Ауаның ластануының негізгі көзі – ауаға көп мөлшерде түтін, газ, шаң, тозаң, шығарып отыратын фабрикалар мен заводтар және машина түтіндері. Олардан шыққан толассыз түтіндер ауаны ластап тастайды. Ал адамдар ауаны өсімдіктер мен ағаштар егу арқылы тазартып отырады. Себебі өсімдіктер ауаның тазаруына көмектеседі.
Әр адам тәулігіне бірнеше мың литр ауа жұтады. Ауаның құрамындағы оттегі алдымен өкпеге барады. Одан қанға сіңіп, бүкіл ағзаға тарайды. Өкпе ауа құрамындағы түтін, шаң, тозаңды жұтып алады. Адам тыныстау үшін таза ауа қажет. Орман ішінде, теңіз немесе өзен мен көл жағалауында ауа таза болады. Ал қоныстарда адамның денсаулығына зиянды түрлі қоспалар араласып жүреді. Әсіресе, өндірісті қалаларда ауа көп ластанады. Улы газдар мен түрлі зиянды қоспалар ауамен бірге адам мен жануардың денесіне сіңеді және жер бетіне шөгеді. Кейде оларды жел алғашқы шыққан орнынан мыңдаған километр жерге айдап апарып тастайды. Міне сондықтан да газ немесе қатты зат түрінде бөлініп шығатын заттардан ауаны қорғау адам денсаулығы үшін де, тіршілік үшін де маңызды. Сондықтан, ауаның тазалығын сақтау үшін ірі кәсіпорындардың мұржаларына ыс, шаң-тозаң, түрлі улы газдарды жұтатын қондырғылар орнатылады. Себебі, ауаға улы қосындыларды жәбермеу, адамзат баласының басты мәселесіне айналды. Өйткені ауаның әртүрлі жолмен былғануы адамдар арасында көз, өкпе, тері дерттерін дарытып отыр. Ауаның ластануы салдарынан адамдар көп мөлшерде ауруға шалдығып отыр. Ауада кейінгі кезеңде оттектің азаюы байқалып отыр. Өйткені оны көптеген организмдер, неше түрлі транспорттар пайдаланады. Тек қана жанар маймен таскөмір ағаш, газ жанғанның өзінде жер жүзіндегі оттектің сұрапыл көп бөлігі жойылады. Ал бұл жағдай адам денсаулығына зиянды құбылыстар жүріп жатады. Атмосфераның ластану зардабы өкінішке орай толастар емес. Ал ауа – тіршілік үшін маңызды. Ендеше мен ауа жайлы мына деректермен және тәжірибелермен бөлісе кетейін.
Ауа біз ойлағаннан да ауыр. Теңіз деңгейімен өлшегенде 1 текшеметр ауаның массасы 1,2 келіге дейін. Ауа қысымын немесе атмосфера қысымын белгілі бір нүктеде бізге түсірілген жиынтық ауа салмағы деп түсінуіміз керек. Ол теңіз деңгейінде ең жоғарғы көрсеткішке ие. Және биіктеген сайын ауа мөлшерінің азаюына байланысты қысым төмендейді.
Ауаның құрамында 21% оттегі 78% азот 1% басқа газдардың қосындысы бар. Ауаның құрамында оттегі бар екенін 1774 жылы француз ғалымы А.Лавуазье анықтаған. Ауадағы оттегінің мөлшері 21% дан көбірек болғанда күн сәулесі арқылы келетін ради ациялар салдарынан жер беті тұтанып, лаулаған отқа айналып кетер едік. Ал оттегі 21% дан аз болғанда оттегінің аздығынан тыныс ала алмай бұл дүниемен қош айтысар едік. Біздер ауадағы оттегіні жұтып көмірқышқылын бөліп шығарамыз. Ал өсімдік әлемі болса, керісінше, көмірқышқыл газын жұтып оттегін бөліп шығарады. Осылайша ауа үздіксіз алма-кезек табиғи жолмен тазаланып, адамның игілігіне айналады. Жел ауаның қозғалысы. Жердің ауа қабатын көбіне бесінші мұхит деп атайды. Адамдар, жануарлар, өсімдіктер бесінші ауа мұхитының түбінде өмір сүреді.
Ауада 78% азот бар дедік. Азотты 1772 жылы ағылшын ғалымы Даниэль Резерфорд ашқан. Табиғатта азот дербес және қосылыстар күйінде кездеседі және негізгі қоры екі атомнан тұратын молекула түрінде ауа құрамында болады. Органикалық қосылыстар күйінде азоттың негізгі қоры барлық тірі ағзалардың құрамына кіреді. Кезінде жанбайтын қасиетіне байланысты «тіршіліксіз» деп атап кеткенмен азот тіршілікте өте керек элемент. Қалыпты температурада азот түссіз, иіссіз газ. Ауадан аздап жеңіл болады.
Ауасыз жер бетінде мәңгі тыныштық пен бос кеңістік болар еді. Егер жер ауаны жоғалтса, ол Ай секілді тіршіліксіз аспан денесі болар еді. Ауада 1% басқа газдардың қосындысы бар дедік. Бұны ғалымдар 2 ғасыр бұрын дәлелдеген екен. Ауа қыздырғанда ұлғаяды, ал салқындағанда қысылады. Ауаның қасиеттерінің бірі жылуды жай өткізетіндігі дедік. Қыста қар астында қалған көптеген өсімдіктердің үсімей қалатын себебі қардың салқын түйіршіктерінің арасында көп ауа болады. Күзде көптеген аңдар тиін, қасқыр, қоян т.б. аңдардың жүндері түлейді. Жазғы жүндерінен гөрі қысқы жүндері қалыңырақ. Ал қылың жүннің арасында ауа көбірек болады. Сондықтан олар қыста тоңбайды.
Ауа массалары
Республика аумағында ауа массаларының үш типі әсерін тигізеді
- Экваторлық
- Арктикалық
- Қоңыржай
- Тропиктік ауа массалары
Экваторлық ауа массасы
Экваторлың ауа массасы жыл бойы температурасы жоғары, ылғал мол болумен ерекшеленеді. Экваторлық ауа массаларынан басқа ауа массалары мұхиттық және континенттік болып жіктеледі. Мұхиттық ауа массалары жазда салқын қыста жылырақ болады. Континентті ау массалары жазда ыстық қыста суық болады.
Арктикалық ауа массасы
Солтүстік мұзды мұхит үстінде және жағалық құрлықтар мен аралдарда қалыптасады. Арктикалық континетті ауаның температурасы қыста да, жазда да төмен, сондықтан ылғалды көп ұстап тұра алмайды. Континентті арктикалық ауа республиканың оңтүстігінде өтпелі мезгілерде жиі өтеді., көктемгі және күзгі үсіктер соған байланысты қайталанып отырады.
Қоңыржай ауа массасы
Материктің орта ендіктерінде қалыптасады. Батыстағы Атлант мұхитынан келетін ауа теңіздік қоңыржай ауасы деп аталады. Мұхиттардан алыс қашықтықтарға көшкен ауа массасы біраз ылғал қорын жоғалтқандықтан біздің еліміздің аумағына жеткенде жауын-шашын азырақ түседі. Біздің Қарағанды қаласы қоңыржай ауа массасына жатады.
Тропиктіктік ауа массасы
Қазақстанға Орта Азия мен Иран аймағынан келеді. Қазақстанның қиыр оңтүстік аудандарын қамтиды. Арал теңізінің солтүстік жағалауы мен балқаш көлінің арасын қосатын сызыққа дейін жетеді. Жазда континенттік тропиктік ауа Қазақстан аумағы үстінде қал
ты, Тұран ойпаты, Оңтүстік Қазақстан облысы жерінде байқалады. Ол ауа ыстық, құрғақ және қыпырық болады, шаңды дауылдыр жиі қайталанады. Біздің Созақ ауданы тропиктік ауа массасына жатады. Бізде жазда ыстық, ауа қапырық, шаңды желдер жиі болып тұрады. Жаздың ытық қапырық желі қыста үскірік аязбен қайталанады. Созақ жерінің қысы қарлы боранды болады.
Ауаның қасиеттері мен түрлеріне байланысты ғалымдар түрлі эксперименттер жасаған. Мен де жасап көрген сол тәжірибелермен бөлісе кетсем.
Ауаға байланысты іс жүзінде эксперимент
Эксперимент №1
Үш литрлік екі бос банка алып аузын жауып біреуін +15 градустық, біреуін – 15 градустық жерге қойып, екі күннен кейін екеуіне бірдей уақытта бірдей мөлшерде газ түтінін жіберсеңіз +15 градусттық жерде тұрған банкаға газ тез тарайды, ал - 15 градустық жерде тұрған жердегі банкаға газ жай тарайды. Осыдан жасалатын қорытынды: жылы ауада газ алмасу процесісуық ауаға қарағанда тез жүреді.
№ 2 эксеримент
Ауаның белгілі бір орын алатынын және салмағын тәжірибемен бақылау.
Ауа да қатты дене секілді белгілі бір орын алады.
Зерттеу әдістемесі:
1. таразыны тепе-тең қалыпқа келтіреміз.
2. бір шарды үрлеп, оны жіппен байлап, таразының бір басына асамыз.
3. Үрленбеген шарды екінші басына ілеміз.
4. Таразының екі басын салыстырамыз
Қорытынды:
Үрленген шармен екінші шардың арасындағы айырмашылық шардың ішіне толтырылған ауаның салмағына байланысты. Олай болса, шардың ішіне үрленген ауаның көлемі артқан сайын салмағы да артады.
№3 эксперимент
Ішіне ауа толтырылған шарды алып екі бүйрінен қысамыз. Боп сығылады, кішірейеді. Жібере салсақ қайтадан орнына келеді. Бұдан шығатын қорытынды - ауа сығылады.
№4 эксперимент
Ішінде ауа бар допты жерге ұрсақ ол секіреді. Ал сол доптың ішінде ауа тола болса, ол қатты секіреді, ішіндегі ауа аз болса ол қатты секірмей жай секіреді. Бұдан шығатын қорытынды ауа серпімділік күшке ие.
Әр адам өз үйіне, үйінің ауласына ағаштарды көбірек егіп көгалдандыру жұмыстарына ат салысып отырса, ауаның тазаруына үлес қосқан болар еді.
Ауаны тазартудың тағы бір жолы баламалы энергия көздеріне ауысу. Көліктер маймен, газбен емес, күннің көзінен алынған қуат арқылы жүретін болса ауаның ластануы біршама азаяр еді. Сондай ақ, желден, судан алынатын энергия көздері арқылы заводтар мен фабриалардың түтіндерін азайтсақ ауаның ластануы басылар еді.
Мен өз жұмысымды мына өлең шумағымен қорытындылағым келеді.
Табиғат – Ана! Құшағын саялайық,
Қорғау үшін күш-жігерді аямайық.
Ол болмаса, сен де жоқсың осын ұқ,
Адамзат! Табюиғатты аялайық»
